Տեղեկանք-հիմնավորում
«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ

1. Իրավական ակտի ընդունման անհրաժեշտությունը․
Նախագծի մշակաման անհրաժեշտությունը պայմանավորված է ՀՀ կառավարության 2015 թվականի մարտի 19-ի N 596-Ն որոշման մեջ փոփոխություններ և լրացումներ կատարելու, մասնավորապես ավտոմոբիլային ճանապարհների ընթացիկ և միջին նորոգման, ինչպես նաև ընթացիկ պահպանման աշխատանքներին առնչվող դրույթների հստակեցման  անհրաժեշտությամբ։

2. Ընթացիկ իրավիճակը և խնդիրները
ՀՀ կառավարության 2015 թվականի մարտի 19-ի N 596-Ն որոշման 4-րդ հավելվածի N1 ցանկով սահմանված են ցածր ռիսկայնության  աստիճանի (I կատեգորիայի) դասակարգում ունեցող օբյեկտների շինարարական աշխատանքները: Մասնավորապես ցանկի 7-րդ կետի 11-րդ ենթակետով սահմանված են ավտոմոբիլային ճանապարհների ընթացիկ նորոգման աշխատանքների ծավալները: 
Ցանկի 27-րդ կետի համաձայն` ցածր ռիսկայնության աստիճանի (I կատեգորիայի) օբյեկտների թվին են դասվում շենքերի և շինությունների ընթացիկ նորոգման, ներքին հարդարման, տարածքների բարեկարգման և այլ փոքրածավալ շինարարական աշխատանքները, որոնք կարող են իրականացվել կառուցապատողի կողմից` առանց նախագծման և շինարարության թույլտվությունների: Մատակարար կազմակերպությունների կողմից ենթակառուցվածքների անհետաձգելի վթարավերականգնողական աշխատանքների կատարման դեպքերը համարվում են շինարարության թույլտվություն չպահանջող գործառույթ:

ՀՀ կառավարության 2010 թվականի նոյեմբերի 4-ի թիվ 1419-Ն որոշման հավելվածով սահմանված  որոշ հրատապ, ինչպես նաև միջին նորոգման աշխատանքները ներառված չեն  ՀՀ կառավարության 2015 թվականի մարտի 19-ի N 596-Ն որոշման հավելված N 4-ի N 1 ցանկում, իսկ հիշյալ որոշմամբ նախատեսված ընթացակարգերը ժամանակատար են և հաճախ բարդություններ են ստեղծում ավտոմոբիլային ճանապարհների միջին նորոգման, ընթացիկ պահպանման աշխատանքների անընդհատությունը ապահովելու համար, ինչպես նաև հրատապ աշխատանքների իրականացման անհրաժեշտության ծագման պարագայում:
Նախագծով առաջարկվում է ցածր ռիսկայնության աստիճանի (I կատեգորիայի) օբյեկտների ցանկի՝

- 1-ին, 2-րդ և 5-րդ կետերում, ինչպես նաև 1-ին հավելվածի 27-րդ կետում, ընթացիկ նորոգման աշխատանքներից բացի նախատեսել նաև ավտոմոբիլային ճանապարհների միջին նորոգման և ընթացիկ պահպանման  շինարարական աշխատանքները.
- «Ավտոմոբիլային ճանապարհներ» բաժնում ավելացնել կամ հստակեցնել ընթացիկ և միջին նորոգումների, ինչպես նաև ընթացիկ պահպանման, ընթացքում հրատապ աշխատանքներ պահանջող կամ չնախատեսված իրավիճակների դեպքում կառուցապատողի կողմից անհրաժեշտ շինարարական աշխատանքների իրականացման հնարավորույթունը՝ առանց նախագծման և շինարարության թույլտվությունների:

3. Կարգավորման նպատակը և բնույթը․
Նախագծի ընդունման նպատակն է՝ կառուցապատողին (ճանապարհային մարմնին) հանարավորություն ընձեռնել, առանց նախագծման և շինարարության թույլտվությունների, իրականացնելու ավտոմոբիլային ճանապարհների ընթացիկ նորոգման (միջին նորոգման) շինարարական աշխատանքներ:

4.Նախագծի մշակման գործընթացում ներգրաված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
5.Ակնկալվող արդյունքները․

Նախագծի ընդունմամբ կապահովի ավտոմոբիլային ճանապարհների ընթացիկ և միջին նորոգումների, ինչպես նաև ընթացիկ պահպանման աշխատանքների անընդհատությունը, ավտոմոբիլային ճանապարհների՝ արհեստական կառույցները, հողային պաստառը, տրանսպորտային հանգույցները, կահավորանքը և ինժեներական շինությունները բարվոք վիճակում պահպանմանը, անվտանգ և անխափան երթևեկության ապահովման պահանջների ապահովմանը, երթևեկության անվտանգության բարձրացման, ինչպես նաև կբարձրանա հրատապ աշխատանքների իրականացման արդյունավետությունը։

ՏԵՂԵԿԱՆՔ

«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին
«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի  ընդունման կապակցությամբ այլ իրավական ակտում փոփոխություններ և լրացումներ կատարելու անհրաժեշտություն չի առաջանում:
ՏԵՂԵԿԱՆՔ

«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում  ծախսերի և եկամուտների ավելացում  կամ նվազեցում չի առաջանում:
